
1) si pluribus locavero] Cyrilli. Qui phll‘lbﬂ‘i
vendit vel locat, et singulorum in solidum fidem sequi-
tur, siquidem omnes solvendo sint, adversus singulos
in partem agere debet. Potest tamen, si omnes sol-
vendo sint, eligere, adversus quem in solidum agere ve-
lit, actiones ei praestans.

XLVIL. Idem. Si tibi locavero!), quod ego con-
duxeram, habes ex locato actionem.
rem mobilem 2) vel se moventem, nec eam restituit,
iuriiurando in litem subiicitur.

1) si tibi locavero] Quidam locavit mihi opus
faciendum. 1d ego alteri locavi. Habebo adversus con-
ductorem locati actionem.

Cyrilli. Qui opus conduxit, recte mihi locat.

2) qui conduxit rem mobilem] Qui servum
conduxit, vel aliam rem mobilem, si restituere nolit,
iuriiurando in litem subiicietur.

Cyrilli. Conductor, qui non restituit rem se moven-
tem aut mobilem, iuriiurando in litem subiicitur.

XLVIIL. Modest. Tutores curatoresve constituti!),
priusquam officii rationes reddiderint, conductores Cae-
saris vel fisci non fiunt. Et si quis hoc dissimulans
conduxerit, crimine falsi tenetur.

1) tutores curatoresve constituti] Tutores
curatoresve constituti, priusquam persolverint ea, quae
ex causa administrationis debentur, praedia Prinecipis
conducere prohibentur. Et si quis hoc dissimulans ad
conductionem dictorum praediorum pervenerit, ut fal-
sarius punitur, ut vult Principis constitutio. ldem ob-
tinet et in praediis fiscalibus,

Cyrilli. Qui tutelam aut curam gerere quidem desiit,
nondum autem administrationis rationem reddidit, si
hoc dissimulans a Caesare vel fisco praedia conduxerit,
tanquam falsarius coercetur.

XLIX. Idem. Qui per ignorantiam 1) militi quasi
pagano locavit, mercedem ab eo petit.

1) qui per ignorantiam] Si quis fundum suum
mihi locaverit, me militem esse ignorans, mercedem
a me petere potest, neque ullam poenam sustinebit
quasi contemtor constitutionis, quae vetat, ne militi
locetur : nam ignorantia ei veniam praestabit.

Cyrilli. Qui ignarus militi locavit, locati habet
actionem,
L. Cum conductore pepigi !), ut si ipse non L. 5L pr.

et si minoris lo-
\.
Si

coleret, relocare alit mihi liceret,

cassem, quod mea interesset, mihi praestaretur.
eo non colente pluris locavero, superfluum ei non
praesto, licet nihil convenerit,

Si tibi opus faciendum locavero?), ita, ut in
dies singulos mercedem acciperes, et vitium quoddam
factum sit: si quidem convenerit, ut bonitatem operis
praestares, actioni ex locato locus est. Nihil enim
interest, utrum una merces constituta sit, an in sin-
gulas operas, si modo consummatio operis ad con-
ductorem pertineat. Si vero, ut arbitrio domini opus
efficeretur, merces in singules dies constituta sit, de
bonitate operis conductor non tenetur.

1) cum conductore pepigi] Locavi tibi fun-
dum meum, et pactus sum, ut, si non secundum con-
a) der. e

x) Syn. xdlxp. Leuncl. in marg, &dizo.

ventionem coleretur, relocare alii eum mihi liceret, et
quod mercedi deesset, tu repleres, siquidem minoris eum
alii relocassem: nec convenit, ut, si pluris locassem,
hoc tibi praestarem. Tu fundum accepisti, nec recte
eum coluisti. Pluris eum alii locare potui. Quaerimus,
an superfluum tibi praestare debeam. Et Iavolenus ait,
in huiusmodi obligationibus id maxime spectandum esse,
quod inter utramque partem convenit, Videtur autem
in hac specie id tacite convenisse, ne quid tibi prae-
starem, si ampliore pecunia fundus alii esset locatus.
Itaque quae inter nos convenerunt, pre me, qui locavi,
accipienda sunt, ita ut, si quidem laesus sim, quod mi-
noris relocaverim, tu, quod deest, repleas: si vero plu-
ris locaverim, hoc lucro ego solus fruar,

Cyrilli. 8i cum colono pactus sim, ut si fundum
non coleret, eum relocarem, et quante minoris locatus
essct, hoc ipse praestaret: si pluris locatus fuerit, id
non accipit. :

2) si tibi opus faciendum locavero] Cyrilli.
Qui in dies singulos mercedem artifici constituit, si con-
venerit, et bonitatem exigit. Nihil enim interest, utrum
unam mercedem constituesis, an in singulos dies, si
modo ipse totum opus consummandum suseeperit: nisi
st ideo hoc feceris, ut arbitrio tuo artifex opus faceret.

LL. Pompoun. Si existimem, me tibi locare decem
nummis ), tu autem existimes, quinque rem condu-
ctam, locatio non valet. Si vero existimem quinque
locatam, tu vero decem conductam, in sola quinque
contrahitur.

1) si existimem, me tibi locare decem
nummis] Fundum nummis decem tibi locavi, tu autem
existimasti, te quinque eum conducere: inutilis est lo-
catio. Sed si ego quinque locavero, tu vero decem te
conducere existimaveris, in quinque locatio valet.

Cyrilli. Si existimem, me decem tibi locare, tu vero
quinque conducere, inutilis est locatio. Si vero contra,
valet in quinque,

Stephanus. Et quomodo id contingit? Finge, loca-
torem extendisse manum suam, et bis quinque digi-
tos explicasse: conductor autem, cum existimaret,
eum semel tantum digitos extendisse, credidit, se quin-
que tantum cunducere, et consensit. Quoniam ergo lo-
cator de maiore, conductor vero de minore quantitate
cogitavit, locatio non contrahitur. Per contrarium au-
tem si locator minoris se locasse senserit, pluris autem
conductor, in minore summa contractaum locationem de-
finimus: quia locator naturaliter solet protendere et
dicere, quanti rem locare velit. Locator igitur cum de
maiori summa cogitavit, puta decem, haec tacite con«
ducturi indicasse videtur: et quia conductor de eadem
summa non cogitavit, non videntur invicem convenire,
nec conductor videtur consentire in mercedem a loca-
tore tacite constitutam, et merito non contrahitur lo-
catio. Ex diverse cum de minori summa locator sensit,
puta de quinque nummis, conductor autem de maiori,
puta de decem nummis, conductor locatori consentire
videtur. Didicisti énim, majori minus quoque contineri.
Conductor igitur, qui decem se conducere sensit, uti-

que et de quinque nummis sensit, quam summam tacite
locator ei indicasse videtur.

LIL Papian. Qui fideiussor extitit!) apud publi-
canum %) pro eo, qui ab illo conduxit, civitati non
tenctur. TFructus tamen civitati obligantur.

1) qui fideiussor extitit] Quidam conduxit
plura praedia a fisco. KEgo unum ex his conduxi decem
nummis annuis, fideiussore accepto. Publicanus fisco
mille forte nummos debebat. Quaesitum est, an fide-

e) Fabr. in marg. addit Zroycr. f) evas, quod
g) Adde 6 ante uodvioac,

4) Adde ¢ ante {ypvgoduevos.  Lkh) dyucolp, quod Fabr.

Tésgopuyle, quod habet Fabr. mutavi in' zorzwguyia.

363

iussor teneatur, Et respondit Iureconsultus, fiscum non
posse publicanum praeterire et fideiussorem convenire.
Fructus tamen ex eo praedio percepti pignoris loco
fisco quoque obligantur.

Cyrilli. Fideiussor eius, qui conduxit a conductore
civitatis, civitati non tenetur. Fructus tamen ei te-
nentur.

2) apud publicanum] Commerciarium.

LIL Paunl. Si quis in omnem causam !) pro

L. 5%, pr.

conductore fideiusserit, aut in quantum conductorem D XiX.2

condemnari oporteret,. aut in indemnitatem focatori
praestandam, etiam in usuras tenetur, nec proderit
ei lex, qua cavetur, eos, qui pro aliis solvunt, sortis
duntaxat damnum agnoscere.

46+

§. 1.

2,

§.

L.55. pr.
D, evd.

§ L

§. 2.



flaec fex

omnibus

L. 56.

BASILICORUM LIBER XX. TIT. L

2) si conductor] 8i conductor fundi necessa-
rias vel utiles impensas in fundo fecerit, dabitur ei
actio ex conducto ad petenda ea, quae impendit, licet
nihil de impensis ab eo faciendis in contractu conve-
nerit.

Cyrilli. Si conductor citra pactum necessaria quae
dam vel utilia fecit, per actionem ex conducto ea petit.

3) si sine causa] In quinquennium fundum tibi
locavi. Intra quinquennium condactionem deseruisti.
Agam tecum ex locato ad exigendas locationis pensio-
nes: ita tamen, ut eius, quod interest, ratio habeatur,
ut indemnitas mihi servetur.

Cyrilli. Qui ante tempus sine causa fundum dese-
ruit, id, quod interest, praestat.

LV. Si creditor locaverit!) pignus debitori, ipse
quidem adversus conductorem actionem habet, debitor
autem non habet actionem adversus locatorem.

I) sicreditor locaverit] Hoc ait: si cum mu-
tuam pecuniam a te accepissem, fundum meum tibi obli-
gavero, eumque tu mihi locaveris, valet locatio. Sed
tu quidem creditor locati actionem adversus me habes,
quae in simplum tantum tendit: ego vero debitor ad-
versus te creditorem non possum agere ex conducto.
Ait igitur hoc loco, debitorem recte rem suam condu-
cere a creditore,

LVL. Idem. Conductoribus per longum tempus,
id est, per biennium, non apparentibus '), neque pen-
sionem exsolventibus, licet eis, quorum interest, ape-

rire, et praesentibus publicis personis2), quae ibi
sunt, describere.
1) conductoribus — non apparentibus]

Locavi tibi horreum vel domum. Deinde rebus tuis ibi
repositis per longum tempus non apparuisti, nec pen-
sionem solvisti. Quaerimus, an domum vel horreum
possim aperire, et res ibi repositas describere, praesen-
tibus publicis personis, per quas id fieri debet. Et Ul-
pianus eius faciendi facultatem mihi concedit, si modo
biennium praeterierit, ex quo conductor non apparuit,
nec pensionem exsolvit.

Cyrilli. Inquilino non apparente, locator post bien-
nium potest aperire, et res eius describere per publicas
personas.

2) praesentibus publicis personis] Tabu-
lario vel defensore.

LVII. Iavol. Si arcam tibi locaverol), et ter-
ram vel fimum multum ibi congerens, parictes demus
meae madefeceris, et corruerit, ex locato tantum-
modo actio competit, nec vero legis Aquiliae: non
enim quod terra vel fimus repositus sit, sed ex hu-
more postea contingente damnum datum est. Actio
autem legis Aquiliae tunc competit, cum ob id, quod
iam factum est, non autem ob id, quod supervenit,
damnum datum est.

1) si aream tibi locavero] Cyrilli. Domum
habebam, et prope eam aream, quam tibi locavi. Ru-
dera multa in aream congessisti, et pluvia in parietem
meum per rudera penetrans eum disiecit. Locati teneris:
Aquilia enim non competit, quia ipsa rudera damnum
mihi non dederunt.

LVIIL. Lab. Si cum domum venderem'), quam

?) Adscripsi ad marginem verba a Fabroto notata. Nam
v) L. 56. tota legitur in Syn,

u) Sic lego. Fabr. ypedoret.
x) 7o deest in Syn,

w) Syn, nodlar yeorwr.

locaveram, pepigero, ut emtor pensiones perciperet,
videor de eo loqui, quod mihi a conductore debetur,
non etiam si ipse pluris aliis locaverit.

Si stipulatus fuero2), quod mea intererit, si
opus factum mnon sit, quod faciendum locavi, nce
tempus constitutum fuerit, intra quod absolveretur,
boni viri arbitratu definitur tempus, sine quo non
possit absolvi.

Balneo conducto 3) pactus sum, centum nummeos
ad refectionem mihi praestari. Eos non alias petere
possum, quam si de eis impendendis satisdedero.

1) si cum domum venderem] Domum, cuius
dominium ad te pertinebat, uno pretio locasti, id est,
nummis centum. Deinde eam cuidam vendidisti ea lege,
ut pensiones inquilinorum ei darentur. Quamvis is,
qui a te conduxerat, maiore pretio quibusdam aliis per
partes eam locaverit, tamen illud emtori debebitar,
quud conducter tibi debet, id est, nummi centum.

Cyrilli. Locavi tibi domum nummis triginta. Tu
cam ablocasti quadraginta. Licet convenerit, ut pensio-
nes emtoris essent, nun petet quadraginta,

2) si stipulatus fuero] Domum tibi locavi ae-
dificandam, nec dixi, intra quod tempus aedificanda
esset. Hoc tamen adieci, si ita factum non erit, quanti
mea interfuerit, promittis, te mihi praestiturum: nee
dixi, quo loco, vel intra quem diem. Si aedificium non
perfeceris, ex promissione condemnari debes in id, quod
interest. Et ait lavolenus, spatium temporis tantum ad
aedificandum tibi concedendum esse, quantum vir bonus
aestimaverit. Hoc enim inter nos convenisse videtur,
ut eo spatio opus absolveretur, sine quo aedificium
fieri non poterat.

Cyrilli. Si opus locaveris, et si factum non esset,
stipulatus sis, quod tua interfuerit, nisi tempus definie-
Tis, vir bonus id aestimabit,

3) balneo conducto] Conduxisti a me balneum
in municipio quodam, ut ibi municipes lavarentur, et
promisisti, te daturum annuos viginti nummos. Ad re-
fectionem autem fornacis et fistularum, et his similium,
puta epitoniorum aut marmorum, aut aliorum eiusmodi
convenit, ut centum nummi tibi praestarentur. Tu eos
petis. Labeo ait, te in dictarum rerum refectionem num-
mos centum posse capere, si satisdederis, in eam rem
impendi.

Nota, quando fideiussores petantur etiam citra pa-
ctum.

Cyrilli, Qui balneum conduxit, et pactus est, ut ad
refectionem eius aliquid aceiperet, illud non petit, nisi
prius satisdederit.

L1X. Iavel. Si opus, ‘qued extruitur!), terrae
motu concussum sit, locatoris est periculum.

Si
eaque terrae

1) si opus, quod extruitur] Eiusdem.
aedificator partem operis aedificaverit,
motu corruerit, id dominum spectat.

L.X. Lab. Non solum licere debet!) conductori,
ut ipse inhabitet, sed ctiam ut aliis locet. Itaque si
domus fulta in aliguod tempus conductionis habitari
non possit, et ita per quinque menses permanserit,
conductor nihil praestat, neque refecta domo ibi ha-
bitare cogitur, nisi paratus sit locator, interim com-
modam ei dare habitationcm.

5) L. 59. totidem verbis legitur

L.
D.

58. &,
XiX, 2,

L. 59,
D. eod.

L, 60. pr.
D. eod.

Heres coloni2) » quamvis colenus non sit, do-
mino possidet.
Si fullo vestimenta mea perdiderit3), licet ea

ab alio petere possim, nec velim, recte cum fullone
ago. ludicis autem est, aestimare, utrum debeam
adversus furem agere, fullonis sumtibus, an vero ful-
lonem condemnare, eique actiones meas praestare.

Si placuerit, ut. arbitrio locatoris 4) opus proba-
retur, aut improbaretur, et quaedam eorum, quae
facta erant, ex voluntate eius immutata sint, redem-
tor liberatur.

Mandavi tibi, ut explorares 5), quanto sumtu
opus fieri posset, et reruntiasti, ducentis nummis: et
opus certa mercede tibi locavi, datis tibi centum
nummis. Cum partem eorum impendisses, comperi,
nen posse minus quam trecentos impendi, et vetui, te
aedificare. Si aedificare perseveraveris, locati actione
a te reliquum petam.

Si inspiciente colono ) messem sustuleris, sciens
alienam esse, colonus actionc ex conducto dominum
compellet, ut condictione furtiva tecum experiatur.

Quidam in horreo suo proscriptum habuit?), se
aurum, vel argentum, vel margaritas non Tecipere
suo periculo. Si eo sciente et patiente aliquid eius-
modi illatum sit, actione ex conducto tencbitur, quasi
proscripto renuntiaverit,

Si conduxero servum tuum mulionem 8), et is
mulas corruperit: si quidem servus ipse se locavit,
actionem duntaxat de peculio habeo, et de in rem
verso, Sin autem tu eum locaveris, si quidem spe-
cialiter ipsum conducere volui, ex dolo tantum tuo
et culpa teneberis. Quodsi cum generaliter mulio-
nem conducere vellem, eum locaveris, teneris mihi
eius damni nomine, quo me negligenter electus af-
fecit.

Qui iumentum locavit9) et scit, in itinere prae-
stari vectigalia, ipse vectigali pro iumento solvendo
oneratur.

Custodiam, quam horrearius praestat 19) rerum
ad conductores pertinentium nomine, horreario non
praestat locator horrei: nisi contrarium convenerit.

1) non solum licere debet] Locavi tibi do-
mum meam in annos decem. Talem domum locatam
praestare tibi debeo, ut non solum in ea habitare pus-
sis ex eo tempore, quo locatio incipit, sed etiam ut
alii locare possis, quo tempore volueris. S8i vero dicta
domus ex Calendis Ianuariis, quod ruinosa esset, in Ca-
lendas Junias fulta fuerit, ut nec habitare quisquam
posset, neque ostendere alicui coenacula posses, nihil
mihi debebis ex causa locationis: adeo, ut neec ex Ca-
lendis Iuliis refecta domo, quod, ut dictum est, in men-
sem lunium fulta fuerit, compellere te possim, ut in ea

habites: nisi commodum ad habitandum coenaculum
tibi dem.
Cyrilli. Conductor recte alii locat. Si vero disso-

lutum fuerit aedificium, et ita per quinque menses per-
manserit, non amplius 1b1 manere cogitur, nisi locator

interim domum ei det.

notlat, deleadam esse negatiosem,

2) heres coloni] Heres coloni domino possidet,
quamvis colonus non sit.

3) si fullo vestimenta mea perdiderit] Cy-
rilli. Si fullo vestimenta mea perdiderit, sit autem mihi
notus, qui ea subtraxit, nec velim adversus furem agere,
sed adversus fullonem, agam nihilo minus cum fullone.
Sed si iudex aestimaverit, me posse adversus furem ma-
gis agere, me id facere compellet, fullone litis sumtus
mihi subministrante. Si vero furem nosse difficile vel
etiam impossibile mihi sit, agam cum fullone. Quaere
lib. 6. Cod. tit. 2. const. 22, ubi disces, dominum rei
commodatae, si furto subtracta sit, posse agere adver-
sus commodatarium, et furti adversus furem. Disees
autem et alias quasdam distinctiones,

4) si placuerit, ut arbitriolocatoris] Lo-

- cavi alicui domum faciendam hoc modo, ut aedificii

probatio et improbatio in arbitrio locatoris, vel heredis
eius esset. Redemtor ex voluntate locatoris quaedam
ex his, quae iam facta erant, reformavit. Labeo ait,
aedificium quidem secundum modum definitum factum
non esse, Quoniam autem ex voluntate locatoris aedi-
ficium transformatum est, redemtor locati conventus a
iudice absolvetur.

Cyrilli. Si aedium faber domum certa forma se
facturum pepigerit, probatione eius in locatorem collata,
et ex voluntate eius alio modo aedificaverit, non tee
netur.

5) mandavi tibi, ut explorares] Stephanus.
Mandaveram tibi, ut expenderes, quanti possem villam
in fundo meo aedificare. Dixisti, ducentorum nummo-
rum impensam ad opus necessariam esse. Postea com-
peri, non pusse minoris quam trecentis nummis opus
perfici. Centum nummos autem iam tibi dederam, ex
quibus partem impensae feceras, Vetui, té villam aedi-
ficare. Si post prohibitionem in aedificando persevera-
veris, ex locato actionem adversus te habebo, ut reli-
quum pecuniae tibi datae mihi praestes, id est, centum
nunimorum,

Cyrilli. Mandavi tibi, ut expenderes, quanti domum
aedificarem. Dixisti mihi, ducentis nummis. Dedi tibi
centum nummos, ut aedificares. Quinquaginta expen-
disti. Postea cum comperissem, ducentis opus esse,
denuntiavi tibi, ne aedificares. Aedificasti. Quinqua-
ginta repeto.

6) si inspiciente colono] Fundum meum lo-
cavi tibi decem nummis. Cum anni tempus ad messem
idoneum esset, te colono inspiciente alius demessuit,
non ignorans, frumentum ad alium pertinere. Dominis
fundi adversus furem condictione furtiva experietur, ut
ait Labeo, et ut id faciam, actione ex conducto com-
pellar, et frumentum per condicticnem consecutus, tibi
conductori praestabo,

Cyrilli. Quamvis inspiciente colono aristas quis per
furtum abstulerit, dominus condictionem habebit, et ut
ea experiatur, convenietur ex conducto.

7) quidam in horrev suo proscriptum ha-
buit] Cum horreum haberem idque locare vellem, pro-
scriptum shabui in horreo, me aurum, argentum, mar-
garitas in eo non recipere meo periculo. Deinde cum
scirem, te horrei conductorem inferre res supradictas,
passus sum, nec contradixi. His perditis proinde ex
conducto tenebor, ac si nihil proscriptum fuisset. Cum
enim te inferente supradictas res non contradixi, gquae
continebuntur proscripto, videor remisisse,

Cyrilli. 8i lecator horrei proscriptum habuerit, se
margaritas non recipere suo periculo, et cum videret
eas inferri, passus sit, obligatur.

8) si conduxero servum tuum mulionem §
Locavi servum meum mulionem. Negligentia eius muta
tua periit. 3i quidem ipse se locavit, adversus me ha-

J) Fabr. in marg. uioduoarros. Recte. g) Lege voids.

bebis, actionem de peculio, et de in rem verso, si forte
aliquid ex huiusmodi locatione lucratus in rem meam
verterit. Sin autem ipse eum locavi, tenebor conducti,
si dolus meus vel negligentia arguatur circa locationem :
fortasse enim, cum scirem, eum pessimum esse, eum
tibi locavi, aut cum possem perquirere et discere mores
cius, id neglexi. Aut petiisti a me, ut mulionem tibi
locarem, nec dixisti, Stichum mulionem mihi loca, sed
sine definitione personae, loca mihi mulionem: ego
vero eum tibi dedi, cuius negligentia mula periit. Ko
quoque nomine tibi tenebor, quod talem elegerim, qui
auctor damni supradicti tibi extitit.

9) qui iumentum locavit] Qui lecticam loca-
vit, vectigal quoque pro ea praestat, si sciat, per quam
viam conductor ea veheretur.

10) custodiam, quam horrearius prae-
stat] Ex hoc intellige, alium fuisse horrearium, et
alium horrei dominum. Nam horrearius mercede hor-
reum conduxerat ab horrei domina, et ipse rursus id
alii locaverat. Sententia autem huius capitis haec est,
eum, qui horreum accepit, teneri eorum nomine, quae
in horreo reposita sunt et perierunt. Non tamen domi-
nus eandem custodiam praestat horreario, nisi dominus
eam promiserit.

LXI. Scaevol. Si citra pactum plantando?!) eo-
lonus reditum auxerit, expensas consequitur, vel in
mercedem. computat.

Licet in commissum inciderint merces, tamen
vecturam navis promissam navicularius exiget.

1) si citra pactum plantando] Cyvilli. Siin
vitibus instituendis colonus aliquid impenderit, recipit,
si quid agro profuerit,

LXII, Si ante, quam probaretur!), rivus cecide-
rit, si quidem soli vitio, locatoris est detrimentum:
si vero operis vitio, damnum conductoris est.

1) si ante, quam probaretur] Locavi tibi ri-
vum faciendum centum nummis. Antequam significa-
rem, an bene factus esset, magna labes facta iuxta eum
locam rivum corrupit. Labeo periculum ad te condu~
ctorem vult pertinere. Paulus autem ait: si quidem soli
vitio id accidit, fortasse enim solum vitiosum erat, vel
humescebat, periculam locatorem spectat: si vero id
contigerit propter operis vitium, conductoris damnum
erit.

LXIIL Hoc vult constitutio!), dominum hor-
reorum periculum amissionis eis praestare, qui cel-
las per partes conduxerunt, nisi casu, aut vi latre-
num, aut effractura damnum acciderit,

1) hoc vult constitutio] Didicisti lib. 1. tit. 15.
dig. 8. them. 3. et dig. 55. huius tit. dominum effractu-
rae nomine non teneri, servos autem eius propter lo-
corum notitiam ad quaestionem dari.

Theodori. Qui horrea locavit, mercium, quae ibi
sunt, periculum praestat, nisi forte fortuitum aliquid
contigerit, vel effractura. Idem ait constitutio 4. huius
tit. hoc addens, effractura facta dominum horreorum
custodes tradere debere. Custodiam enim, inquit, non
pfaestat, nisi forte ita convenerit. Aliud quid significat
const. 6. tit. 24. libri propositi, latronum impetum sci-
licet casibus fortuitis adnumerari.

To more mwodog. Dominus horreorum periculum vis
maioris, vel effracturam conductori praestare non co-

m) L. 62. legitur apud

gitur. His autem cessantibus, si quid extrinsecus ex
depositis rebus, horreis illaesis manentibus, perierit,
damnum depositarum rerum repleri debet.

Hoc loco intellige sine distinctione non solum hoz-
reorum verum dominum, sed etiam eum, qui per partes
cellas horrei locavit, aut etiam totum horreum con-
duxit, et alii ablocat. Sic enim celeber Patricius con-
stitutionem intellexit, Ius igitur constitutionis intellige
de horreis, non de quibuslibet aedificiis et dominis ev-
rum: nam dominus aedium non promittit, se aedes cu-
stoditurum, Horrearius autem promittit, se in horreo
permanere, idque custodire,

LXIV. Quidam sunt, gui opus perficiendum con-
ducunt, utputa aedificium extruendum.
igitur ait, eum, qui opus faciendum conduxit, actione
ex conducto experiri posse et impensas cum usuris | )
consequi,

I) impensas cum usuris] Actione locati et con-
ducti petuntur usurae, ex mora scilicet, cum sit bonae
fidei actio secundum constit. 17. huius tit. Memineris
const, 13. tit. 32. huius libri 4.

To xexe wodes. Adversus eos, a quibus extruenda
aedificia conduxisti, ex conducto actione consistens, per
hoe judicium, quod est bonae fidei, debitum cum usuris
solitis consequeris.

LXV. Pulchrum ius constitutio continet, inqui-
linum, quamdiu pensionem solvit1), a domino non
expelli, nisi ad proprios usus necessarios aedibus in-
digeat, aut eas reficere velit, aut inquilinus male iis
utatur.

1) inquilinum, quamdiu pensionem sol-
vit] Theoduri. Inquilinus, quamdiu pensionem prae-
stat, non expellitur, nisi male habitatione utatur, vel
doniinus aedium ibi velit manere, aut eas reficere. Sed
et si praeter has causas conductor expulsus sit, poe-
nam, quam praestari placuit, actione ex conducto exi-
get, vel eam ex pensione retinebit. Lege constit. 21.
Verum non te lateat const. 34, eiusdem tituli ‘propositi.
Nota igitur, eum, qui non solvit, expelli posse. Verum,
ut ait constitutio, ipse cogetur probare, se aedibus ad
proprium usum indigere. Kt nota, constitutionem nus-
quam dixisse, locationem ad tempus factam, sed indi-
stincte habere, non licere inquilinum expellere.

LXVI. Dominus horrei!), si effractura acciderit,
ipse quidem indemnitatem praestare nen cogitur, sed
custodes exhibet, nisi forte specialiter repromiserit,
se adversus effracturam quoque res custoditurum.

1) dominus horrei] Recte dicitur in const. 1.
si incursus latronum factus sit, non compelli, servos
exhibere. Sed si aliter effractura facta sit, tunc ipsus
tradit. Si vero compilatio facta sit, imputatur ei, et
indemnitatem praestat.

LXVIL Omnia, quae coleni!) in fundum con-
ductum volente domino induxerint, pro mercede obli-
gantur. Si autem domus locata sit, quamvis igno-
rante domine quaedam illata sint, obligantur.

1) omnia, quae coloni] Quod dicitur lib. 20.
tit. 2. dig. 4. in agris locum non habere jus, quo dici-

tur, inducta tacite obligari, intellige de his, quae in-
scio domino inducta sunt, ne ebstet huie constitutioni.
Verum lib. 8. Cod. tit. 13, const. 7. dicitur indistincte
invecta et illata, id est, sive in aedes, sive in fundum,
tacite obligari. Ait autem tertia constitutio eiusdem
tituli et libri, fructus quoque fundo conducto obligari.

LXVIII. Nemo prohibetur 1), fundum, quem fruen-
dum conduxit, alii rursus locare.

1) nemo prohibetur] Theodori. Conductor rei
eam alii ablocare potest, nisi forte contrarium placue-
rit, ut dicitur lib, 4. tit. 10, const. 3. nec qui conduxis
ab eo, qui rem conduxit, pro locatore eodemque do-
mini rei debitore obligatur. Lege const. 32. huius tit.

Thalelaci., Hoc habemus etiam lib. 2. de redus, e
similiter tit. de pigneratitia actione , dig. 11. de eo, qui
totam domum conduxit, et eius coenacula locat volen-
tibus.

LXIX. Qui ad certum tempus conduxit!), et
tempore completo in conductione permansit, videtur
in alium annum conduxisse. Fideiussor autem eius,
ex quo tempus conductionis expletum est, non am-
plius tenetur, nisi denuo fideius.serit.

) qui ad certum tempus conduxit] Theo-
dori. Fideiussor eius, qui rem ad certum tempus con-
duxit, non tenetur post expletum tempus, licet condu-
ctor in conductione remaneat: nisi etiam secundae con-
ductionis nomine pro eo fideiusserit. At ille pro se-
quente tempore aeque obligatur. Sciendum autem est,
const. 16. dici, eum, qui post tempus definitum in priori
conductione permanet, non solum jpsum obligari, ve-
rum etiam efficere, ut pignora, quae antea dedit, tacito
consensu sequente tempore obligata sint.

LXX. Constitutio vult, sterilitatem, quae coeli
vitio accidit 1), non essc periculo coloni, sed do-
mini: nisi contrarium convenerit, vel mos regionis
id postulet. Cum priorum autem annorum ubertate
sterilitatem, quae aceidit, repensari oportet, atque
ita damno post ubertatem residuo colonum relevari,

1) sterilitatem, quae coeli vitio aceidit]
Theodori. 8i coeli vitio sterilitas contigerit, damnum
non respicit ad colonum, nisi forte hoc convenerit, vel
mos sit regionis eius, vel ex ubertate, quae postea con-
tigit, sterilitas, quae accidit, sarciatur. Ait enim const.
18. huius tit. perniciem locustarum ad dominum perti-
nere, non ad colonum. Nota haec duo, quae de fructi-
bus dicta sunt, ne contrarium esse putes, quod dicitur
const. 1. huius tit. Lege enim const. 18. eiusdem tituli.

Fortasse grandine, vel nive, aut quo simili, vel solis
nimio fervore. Vide autem, quid dicat, si nihil conve-
nerit, et sterilitati sequentes anni non suceurrant, ae-
quum esse, tibi subveniri. Hoc autem ius de repensa-
tione annorum extat etiam lib. 20. Digestorum tit. 2.
dig. 13. ubi etiam agitur de gruibus et graculis, qui
semina edunt. Domini igitur erit, sequentium annorum
ubertatem prebare.

8) Syn. v i ©g napw. dqwoddoavo. t) L. 7. legitur in
w) Syn. male uio9donroe. ) L, 8. legitur in Syn. p. 220.
a) Syn, Harm. yevopsvus. Fabr. ywouévas. b6) Harm. ouvge-



